
'n DEFINISIE VAN “MODERNE PREDIKERS, EVANGELISTE EN
MODERNE EVANGELIE”

Ter verduideliking van wat bedoel word met “moderne predikers, evangeliste en
moderne evangelie”, soos dit in hierdie navorsing voorkom en gebruik word, word die
onderstaande definisie voorgehou, en geld die betekenis daarvan regdeur die hele

navorsing.

'n Moderne prediker is enige persoon, hetsy teoloog, predikant,
pastoor, evangelis of lekeprediker wat die essensiéle deel van
die Blye Boodskap (harmatologie en die gebruik van God se
Tien Gebooie wat nodig is vir 'n ware sondebesef) agterweé laat
of onvolledig predik, en onbybelse metodes gebruik om
sondaars te probeer bekeer. Hierdie onbybelse boodskap word

dan gedefinieer as “moderne evangelie”.
Paulus is baie duidelik dat sonde nie sonder die Wet geken kan word nie (Rom. 7:7) en

dus kan GEEN sondebesef plaasvind as die Wet nie gebruik word nie. Sonder 'n ware

sondebesef kan geen redding plaasvind nie (sien ook punt 2.11.1).

HOOFSTUK 1

1.1  VOORGESTELDE TITEL
Ware en valse bekerings — 'n Christelike etiese perspektief op die gebruik van die Tien
Gebooie in evangelisasie

[Sleutelterme: Ware en valse bekerings, redding, bekering, wet, Tien gebooie,
verbond, genade, etiek]

1.2  ORIENTERING EN PROBLEEMSTELLING

1.2.1 AGTERGROND EN MOTIVERING VIR NAVORSING OOR WARE EN VALSE
BEKERINGS

'n Oorsig op die RGN se NEXUS-databasis oor resente of huidige navorsing wat in
Suid-Afrika in die studieveld van Etiek gedoen is, en meer spesifiek, Ware en Valse
bekerings, toon na 1516 gekombineerde resultate met die kernwoorde “Waar en valse
bekering, Tien Gebooie, genade, True and False conversions, Ten Commandments,
and grace” dat daar geen navorsing in hierdie veld gedoen is nie. Sovér vasgestel kon
word, is daar geen navorsing gedoen oor die geldigheid van die gebruik van God se

Tien Gebooie tydens evangelisering nie.

Hierdie navorsing is 'n verlengstuk van etlike jare se evangelisasiewerk, plaaslik met
optredes in gemeentes, asook in Botswana en Angola. Hierdie sluit ook in gesprekke
met self-erkende Boeddhiste wat eens op 'n tyd hulle harte vir Jesus gegee het. Uit
hierdie agtergrond het dit vir die navorser baie duidelik geword dat die oorgrote
meerderheid mense self oortuig is dat hulle die ewigheid saam met God gaan deurbring
in die hemel. Die Bybel bevestig dat die teendeel egter waar is, want volgens Matt.
7:16-20 en Luk. 6:43-44 sal die boom aan sy vrugte geken word, en Jesus self sé vir
ons dat min die poort sal vind wat na die ewige lewe lei (Matt. 7:14). Slegs 'n bitterklein

persentasie mense erken dat hulle verlore is en bestem is vir die ewige verderf.

Volgens Mandryk (2010:758) bestaan Suid-Afrika uit 75.24% Christene. Volgens die
“Crime Statistics — Crime Situation in South-Africa, released June 2008” kom slegs die

aangemelde gevalle van moord tot 18 487 moorde per jaar, wat n 38,6%
misdaadverhouding tot 100 000 mense van die bevolking is. Aangemelde verkragtings
het vir die jaar 36190 gevalle beloop, wat 'n 75,6% misdaadverhouding tot 100 000

mense van die populasie is!

Adams (2007) sé die volgende: “Fifty percent of all pregnancies in South Africa end up
in abortion and more than 500 000 women have had the procedure done since the
introduction of the new laws in 1997.” Die vraag kom onmiddellik na vore: “Waarom is
daar wette soos die “Choice on Termination of Pregnancy Act of 1996” in 'n Christenland
wat toelaat dat babas geaborteer word? Wanneer daar na slegs hierdie drie probleme
gekyk word, naamlik moord, verkragting en aborsie in Suid-Afrika, is dit 'n aanduiding
dat daar weinig of geen goeie vrug teenwoordig is in die 75.24% Christene van Suid-
Afrika nie. Vergelyk Matt. 3:10, Matt. 7:16-20 en Luk 6:43-44.

Met 75.24% mense in Suid-Afrika wat erken dat hulle Christene is en daardeur getuig
dat hulle Jesus ken en doen wat hy sé, ontstaan die vraag: Waarom is daar weinig of
geen goeie vrug wat werklike Christenskap reflekteer nie? Daar moet drasties iets
verkeerd wees! Is dit dan dat 24.76% van die bevolking die oorsaak is van hierdie
misdaad, en dat die meerderheid Christene nie 'n daadwerklike verskil kan maak aan
hierdie syfers nie? Waarom vind daar nie werklike verandering by mense plaas wat
hulleself Christene noem nie?

'n Definisie van 'n Christen is volgens Erickson (1998:20): “To be a worthy member of a
group named after a particular leader one must adhere to the teachings of that leader.
Those who claim to be Christians will believe what Jesus taught and practice what he
commanded, such as ‘love your neighbour as yourself’.” Dus is 'n Christen iemand wat
die Here Jesus lief het en sy Gebooie bewaar (Joh. 14:15, 21; 15:10), na Hom luister en

ook doen wat Hy ons beveel (Joh. 10:17). Dit blyk egter nie die geval te wees nie.

Hierdie tendens het aanleiding gegee tot hierdie studie. Die vraag ontstaan: Waar 1€ die
probleem? |s die metode van prediking en evangelisering reg? Wat is die rede hoekom
daar geen blywende vrug op bekerings is nie?

Die leemte of probleem aangaande evangelisering met betrekking tot ware bekering
noodsaak resente navorsing om vas te stel wat die rede is hoekom mense hulleself
mislei, of mislei is rondom hulle eindbestemming. Behalwe dat hierdie navorsing 'n
leemte in die studieveld van die Etiek en Praktiese Teologie kan vul, sal die resultate
van hierdie studie met groot vrug in die praktyk deur mense gebruik kan word sodat God
deur die werking van die Heilige Gees ware bekerings kan bewerk in verlore sondaars,
en dat valse bekerings tot die minimum beperk kan word. Hierdeur sal Mark. 4:20 tot sy
volle reg kan kom: “En dit is hulle by wie in die goeie grond gesaai is — hulle wat die
woord hoor en aanneem en vrugte dra: een dertig— en een sestig— en een

honderdvoudig.”

1.2.2 PROBLEEMSTELLING

Een van die vrugte van ware bekering word gevind in Hand. 1:8 en Matt. 28:19: Gaan
getuig, verkondig die evangelie. Cameron en Comfort (2004:1) vra die vraag: “If the
love of God dwells in us, how can we not be horrified by the fate of the lost?” Yet many
professing Christians today are so locked into worship (with the volume turned high) that
they seem to give little or no thought to the fate of the ungodly” Bright (1995:65) maak
die stelling dat slegs 2% van die Amerikaanse kerkgangers getuig van hulle geloof!
Chantry (1970:10) sé dat die wat dan wel getuig, kriticke foute maak in hulle metodes

van evangelisering.

“In this honest search for God’s power to return to the preaching of
today, evangelicals have been making some crucial errors. After
analysing, evaluating, praying and hoping, missions are not
revitalized and sinners are not turning to Christ in great numbers.
The questions are still being asked, ‘What is wrong with our
evangelism? What is needed to win the world for Christ?””

Twee probleme kom duidelik na vore: Ten eerste, geen evangelisering word gedoen
nie. Bechtle (2006:13), wat gebruik maak van die “personality style”, maak die volgende
stelling: “I gave up on evangelism.” Hy gee verskeie redes wat die oorsaak is van
hoekom mense nie meer evangeliseer nie(Bechtle, 2006:26,27):

a. “I really want to evangelize.” Mense wil regtig evangeliseer, maar uit vrees vir
evangelisering sal hulle eerder lewendige insekte eet en van 'n warm
lugballon “bungee jump” as om te evangeliseer.

b. “It would be easier if | were more outgoing.” In die Westerse kultuur word
groot waarde gekoppel aan ekstroverte wat 'n voordeel ten opsigte is van
werksoek, kommunikasie ensovoorts, wat introverte laat voel hulle is
benadeel.

C. “I've tried, but | don’t see any results.” Nuwe Christene het die begeerte om
te wil evangeliseer, maar weet nie hoe nie. Hulle luister na boodskappe, lees
boeke en probeer toepas wat hulle geleer het, maar sien geen resultate nie.
Dit lei tot teleurstelling en skuldgevoelens wat veroorsaak dat so persoon nie
weer probeer nie.

d. “I don’t know how to lead someone to Christ.” Almal wil graag mense na
Christus lei, maar weet nie hoe nie. Dit was nie deel van hulle opbrengs nie.
Sommige wil, maar wil nie dit doen soos hulle geleer is nie.

e. “There has to be a better way.” Die vraag word gevra of daar nie 'n beter
manier is nie? Soos Dawid probeer het om Saul se wapenuitrusting aan te
trek, vind hulle dat die gereedskap vir evangelisering onnatuurlik is en dat
hulle op soek is na nuwe metodes en gereedskap vir evangelisering.

Tweedens is daar verkeerde metodes van evangelisering. Verskeie maniere en
moderne modelle van evangelisering bestaan. Almal kom kortliks neer op dieselfde
beginsels en word kortliks deur Chantry (1970:11) omskryf as:

“Having accepted the theory that unity is all-important for world
evangelism, both the church and the individual must lower their
estimate of the value of truth. In a large congress on evangelism we
could not insists on a truth of God’s Word that would offend any
brother evangelical. Thus we must find the lowest common
denominator to which all born-again Christians hold. The rest of the
Bible will be labeled ‘unessential’ for missions. After all, unity

(among Christians) is more essential than doctrinal preciseness.”

Chantry (1970:12) gaan voort en sé dat die tweede probleem “tradition in evangelism”
is. Evangeliste roem op hulle Gereformeerde erfenis. Die Bybel, God se Heilige
Woord, is ons gids en leiding in alles. Die mens buig nie neer voor enige menslike
outoriteit nie. “Sola Scriptura” is eerder 'n indikasie van goeie intensies as wat dit 'n feit

is. Hy sé verder:

“The evangelical wing of the Protestant church is saturated with
doctrine and practices which have no Biblical foundation. Many
teachings and habits touching the Gospel are as much the products
of human invention and tradition as the indulgences of Tetzel. And

certain doctrines in our midst are quite as dangerous.”

Palau en Robnett (2006:83) beweer om sonde te preek is nie die “Goeie Nuus” nie.
Hulle sluit nie sonde totaal uit nie, maar tydens evangelisering dien dit geen nut om
sondaars te bombardeer met sonde nie, want dit is uitsluitlik net die werk van die Heilige
Gees. Hulle gaan voort om te sé: “God is not an angry God, and we are not called to
portray Him as such. That is not the Gospel. The good news is centered on the person
and work of Jesus Christ: “That Christ died for our sins according to the Scriptures, that
he was buried, and that He was raised on the third day. (1 Cor. 15:3-4)”

Chantry (1970:36) sé dat dit ‘n normale evangelisasie-metode is om eerste te begin met
Jesus en die kruis, maar dat die kruis niks beteken sonder die wet nie. Spurgeon
(aangehaal deur Carter 1988:118) bevestig die gebruik van God se Tien Gebooie

tydens evangelisering deur die volgende stelling:

“I do not believe that any man can preach the gospel who does not
preach the law. The law is the needle, and you cannot draw the
silken thread of the gospel through a man's heart unless you first
send the needle of the law to make way for it. If men do not
understand the law, they will not feel that they are sinners. And if
they are not consciously sinners, they will never value the sin

offering.”

Spurgeon (1954:338) sé verder: “Spare not the sterner themes, for men must be
wounded before they can be healed, and slain before they can be made alive.” Hughes
(2002: 65) sluit hierby aan:

“Sin is defined by the dictionary as ‘an act of transgression against
divine law’. The sin that every one of us must admit to is that even
though God made us for a relationship with Himself, we have made
no attempt to engage with Him out of our hearts. We have fallen
short of His standards and expectations, and admitting and
accepting this fact is the very first step on the path to finding God.”

Moody (1999:44) sé 'n mens wat die Here Jesus aanneem, maar nie besef wat die
omvang en erns van sy sonde is nie, gaan waarskynlik 'n hardvogtige Christen wees.
Die heel eerste windjie wat waai of die heel eerste versoeking wat oor sy pad kom, gaan
hom weer in die kloue van die wéreld laat beland (Mark. 4:16-17. A. Ferreira).

Baie predikante, evangeliste en sendelinge volg die EEIIl, en begin met: “Die hemel is 'n
vrye gawe, en dit word nie verdien of verwerf nie. Die mens is 'n sondaar en kan
homself nie red nie, daarom is God genadig en wil hy ons nie straf nie, maar hy is

regverdig daarom moet hy ons straf’ (Kennedy, 1998:18-19).

Die ander metode wat wéreldwyd gebruik word, is die vier Geestelike Wette van
“Campus Crusade for Christ”, wat begin met “God het jou lief en het 'n wonderlike plan
met jou lewe” (Bright, 1965:2). Daarna word Rom. 3:23 aangehaal in basies al die
bekende evangelisasie-metodes: “Want almal het gesondig, en dit ontbreek hulle aan
die heerlikheid van God” (Bright, 1965:2), (Graham, 1984:5), (Kennedy, 1998:19),
(Laurie, 1999:65).

Comfort (1989:15) beweer dat genoemde metodes veroorsaak dat mense nie hulleself
as desperate sondaars sien wat God se vergifnis nodig het nie, maar eerder 'n valse
prentjie skep van Jesus wat pleit by die sondaar se hart! Hierdie tipe uitnodiging skep
die indruk dat die sondaar vir God 'n guns gaan doen as hy reageer op die uitnodiging.

Die evangelie is nie 'n uitnodiging nie, want uitnodigings kan van die hand gewys word

sonder vrees van vergelding.

Die probleem is dat in nie een van hierdie genoemde evangelisasie-metodes daar 'n
omskrywing van sonde gegee word nie. Sonder 'n omskrywing van wat sonde is, het
Rom. 3:23 geen invloed op 'n sondaar nie, want daar is altyd iemand wat meer sonde as
hy doen. Hitler het immers miljoene Jode vermoor! (Comfort, 1989:47,53; Cameron &
Comfort, 2004:55). Sodoende het die evangelis en predikant goeie bedoelings om die
sondaar tot bekering te bring, maar inderwaarheid word daar 'n valse bekering geskep
(Comfort, 1989:37). Jesus self bevestig dit in Matt. 23:15 “Wee julle, skrifgeleerdes en
Fariseérs, geveinsdes, want julle trek rond oor see en land om een bekeerling te maak;

en as hy dit geword het, maak julle hom 'n kind van die hel, tweemaal erger as julle self.”

In alle gevalle het die sondaar eers die oplossing gekry, naamlik “Jesus wat vir hom
gesterf het”, sonder dat hy werklik besef waarom Jesus dit vir hom gedoen het, of wie
en wat Jesus werklik is. Dit bring by die sondaar geen sondebesef nie, maar eerder 'n
gevoel van empatie en simpatie dat lemand so wreed vermoor is aan 'n kruishout.

Comfort (1989:59) maak die volgende stelling:
“Brethren, the fault isn’t with the sinner; he’s just responding to the
message as he understands it. We need to change our approach
and bring heartfelt conviction by using the Law.”

In die lig van die bogenoemde ontstaan die vraag:

Kan daar riglyne daargestel word wat evangeliste kan help om op 'n Bybels-
verantwoorde manier valse bekerings te verhoed of tot die minimum te beperk?

Hierdie vraag is die probleemstelling van die beoogde studie, en die probleme wat

hieruit spruit is die volgende:

1.3

Watter Skrifperspektiewe is daar oor ware en valse bekerings?
Wat is die moderne beskouing/teorieé oor bekering?
Watter riglyne kan gegee word aan evangeliste om valse bekerings tot die

minimum te beperk?

4 Hoe sal 'n model van evangelisering vir ware bekerings daar uitsien en
watter plek het die Tien Gebooie daarin?
DOELSTELLINGS

Die oorkoepelende doelstelling van hierdie studie is om riglyne daar te stel wat

evangeliste kan help om valse bekerings tot die minimum te beperk.

1.4

DOELWITTE
Om hierdie oorkoepelende doelstelling te bereik, word die volgende doelwitte vir die

navorsing gestel:

1.5

1.

Om vas te stel wat die Skrifperspektiewe aangaande waar en valse
bekerings is.

Om vas te stel wat die moderne beskouings/teorieé aangaande
evangelisering en bekerings is.

Om riglyne daar te stel waardeur valse bekerings tot die minimum beperk
kan word.

Om 'n model van evangelisering daar te stel wat die plek van die Tien

Gebooie inkorporeer soos Jesus dit gedoen het.

SENTRALE TEORETIESE ARGUMENT

Die sentrale teoreties argument van hierdie studie is dat verkeerde evangelisasie-

metodes die oorsaak vir valse bekerings is en dat 'n Christelik-etiese perspektief op die

plek van die Wet van God in evangelisering 'n korreksie in hierdie verband kan doen.

1.6 METODOLOGIE

¢ In die beantwoording van die verskillende navorsingsvrae, sal n vergelykende
literatuurstudie gedoen word.

e Daar sal prinsipieel gefokus word op hoe Jesus die evangelie uitgedra het deur
gebruik te maak van die Tien Gebooie. Hier sal gesteun word op eksegese en
vergelykende literatuurstudie.

e Vergelykende literatuurstudie sal gedoen word rakende huidige beskikbare

evangelisasie-metodes.

1.7 HOOFSTUKINDELING
Die volgende hoofstukindeling word in die vooruitsig gestel:

1. Inleiding.

2 n Bybelse perspektief van ware en valse bekering.

3. Moderne beskouings/teorieé van evangelisering en bekering.

4 Die plek van die Tien Gebooie in evangeliseringsmetodes wat ware bekering

vorendag kan bring.

o

Gevolgtrekkings, aanbevelings en leemtes vir verdere studie.

Bibliografie.

21



1.8 SKEMATIESE VOORSTELLING OM DIE KORRELASIE TE LAAT BLYK

Probleemstellings

Doelstellings

Metodologie

Watter Skrifperspektiewe
is daar oor waar en valse

bekering?

Om vas te stel wat die
Skrifperspektiewe
aangaande ware en valse

bekerings is.

Ten einde vas te stel wat
die getuienis van die
Bybel oor waar en valse
bekering is, word
relevante literatuur sowel
as grammaties-historiese
eksegese van relevante
Skrifgedeeltes van beide
die Ou en die Nuwe
Testament (De Klerk &
Van Rensburg, 2005),

nagevors.

Wat is die moderne
beskouings/teorieé oor
bekering?

Om vas te stel wat die
moderne
beskouings/teorieé
aangaande bekering is.

Om die moderne
beskouings / teorieé
aangaande bekering te
ondersoek, en te
beoordeel, word 'nin-
diepte bestudering van die
literatuur onderneem in
die vorm van’n
literatuurstudie van
relevante artikels en

internetsoektogte.

Wat is die plek van
die Tien Gebooie in
evangelisering en
watter riglyne bied
dit vir evangeliste om
valse bekerings te
verhoed? Hoe sal 'n
model vir die
evangelie daar

uitsien?

Om op grond van die eise
van die Tien Gebooie
riglyne daar te stel
waarvolgens valse
bekerings tot die minimum

beperk kan word.

Om op grond van die eise
van die Tien Gebooie
riglyne rondom bekering
daar te stel wat kan dien
as hulp vir evangeliste,
word versamelde
materiaal deur analise,
interpretasie en sintese
gekeur en georden om 'n
hermeneutiese
wisselwerking tussen
vergelykende

literatuurstudie te vorm.

HOOFSTUK 2
'n BYBELSE PERSPEKTIEF VAN WARE EN VALSE
BEKERINGS

2.1 INLEIDING

Die fokus van hierdie hoofstuk is om vas te stel hoe “ware en valse” bekerings deur die
Skrif hanteer word deur die gebruik van God se Tien Gebooie. Die oorkoepelende
doelstelling van hierdie studie is om riglyne daar te stel wat evangeliste kan help om

valse bekerings tot die minimum te beperk.

2.2 DIE WOORD VAN GOD AS MAATSTAF VIR DIE NAVORSING OOR WARE EN
VALSE BEKERINGS

Die navorser aanvaar as voorveronderstelling binne hierdie studie die Bybel as die
organies-geinspireerde Skrifopenbaring van God, die Almagtige Skepper van hemel en
aarde. Die studie vind verder plaas binne die bestek van die Reformatoriese tradisie, en
getrou hieraan moet die Woord van God dus dien as die enigste maatstaf en oplossing
vir alle mense se etiese probleme. 'n Mens kan tereg vra: Waarom? Die antwoord |é
daarin dat die Woord van God deur God self gegee is tot lering, tot weerlegging, tot
teregwysing, tot onderwysing in die geregtigheid, sodat die mens volkome kan wees, en
ten volle toegerus kan wees vir elke werk (2 Tim. 3:16-17).

MacArthur en Mack (1994:20) maak die volgende stelling:

“The Church must recover her confidence in the spiritual resources
God Provides. We must return to the conviction that Scripture alone
is inspired by God and profitable for teaching, for reproof, for
correction, for training in righteousness. If evangelicals do not
rediscover biblical counseling and reinstate God’s Word to its rightful
place as the supreme discerner and mender of the thoughts and
intents of the heart, we will lose our testimony to the world, and the
Church itself will die.”

MacArthur en Mack (1994:20) sé verder dat daar geen hoér kennis of weggesteekte
waarheid, absoluut niks behalwe die allergenoegsame bronne wat die mens in Christus
vind, bestaan, wat die menslike hart kan verander nie. Hiermee wil hy aandui dat die
Skrif 'n genoegsame bron is vir die gebruik van die evangelis en predikant in die uitdra

van die Blye Boodskap.

Aan die hand van bogenoemde, vorm hierdie studie of navorsing deel van Teologiese
Etiek. De Bruyn (2008:7) definieer dit soos volg:

“Teologiese etiek is die deel van die teologiese wetenskap wat die
geopenbaarde wil van God en die kerklike belydenis wat op die
mens se gedagtes, woorde en werke betrekking het, bestudeer om
die beginsels daarin te bepaal en die norme wat daaruit afgelei word,
te formuleer, sodat die mens se optrede aan die hand daarvan
beoordeel kan word om vas te stel of dit goed of sleg is.”

Reisinger (1997:10) maak die stelling dat geen menslike etiek moontlik is nie, behalwe

as dit gegrond is in die Skepper en sy morele mandate vir alle wesens.

2.3 DOELSTELLING
Hierdie hoofstuk se doelstelling is om, vanuit 'n Bybelse vertrekpunt, Christelike etiese
beginsels rondom ware bekering na vore te bring, wat predikante en evangeliste kan

help om valse bekerings tot die minimum te beperk.

Volgens Cameron en Comfort (2004:192) is die meerderheid gelykenisse van Jesus
hoofsaaklik gemik op ware en valse bekerings, byvoorbeeld die gelykenis van die saaier
(Mark. 4:3-20), die gelykenis van die wyse en dwase maagde (Matt. 25:1-12), die
gelykenis van die huis gebou op die sand en die rots (Matt. 7:24-27), en die gelykenis
van die ryk jong man (Matt. 8:16-24) — om slegs 'n paar te noem. Volgens Cameron en
Comfort (2004:192): “Jesus again uses the word ‘many’ here in describing the false
converts, as He did when speaking of those ‘who practice lawlessness’ whom He never
knew (Mt. 7:22-23).” Daar sal in meer detail gekyk word na sekere van hierdie

gelykenisse, om moontlike oplossings daar te stel wat gebruik kan word om valse

bekerings tot die minimum te beperk.

Die volgende punte sal in hoofstuk 2 behandel word, deur te verwys na die voorkoms

daarvan in die Ou Testament, sowel as in die Nuwe Testament:

¢ Die Heiligheid van God

e Die werk van die Heilige Gees met betrekking tot ware bekering

e Sonde en die oorsprong daarvan

e Die Blye Boodskap

e Die doel van evangelisering

e Bekering

e Teonome norme, Morele Wet, God se Tien Gebooie of die Dekaloog

e Die geldigheid van die gebruik van God se Tien Gebooie vir vandag se tyd

e Die wettige gebruik van die Tien Gebooie tydens evangelisering in die Nuwe
Testament deur Jesus en sommige van sy apostels

¢ Voorbeelde van ware en valse bekerings

24 METODE

Soos wat in hoofstuk 1 vermeld is, sal daar 'n vergelykende literatuurstudie gedoen word
vir die beantwoording van die verskillende navorsingsvrae. Daar sal prinsipieel gefokus
word op die wyse waarop Jesus die evangelie uitgedra het, deur gebruik te maak van

die Tien Gebooie. Hier sal gesteun word op eksegese en vergelykende literatuurstudie.

2.5 WERKSPLAN

Die hoofpunt van hierdie navorsing is “om valse bekerings tot die minimum te beperk”.
Alvorens ware en valse bekerings nagevors en verstaan kan word, moet sekere
begrippe eers goed nagevors en verduidelik word. Hierdie begrippe is: God se
Heiligheid, die werking van die Heilige Gees, sonde, die Blye Boodskap, die doel van
evangelisering en bekering, die doel, oorsprong en geldigheid van God se Tien
Gebooie, en die gebruik van die Tien Gebooie tydens evangelisering. Dus:

e In die eerste plek sal daar gekyk word na die begrip “God se Heiligheid”. Een
ding wat mense nodig het om te leer, is dat die mens nooit God se woorde sal
verstaan as hulle nooit geleer het om sy heiligheid te verstaan nie (Edwards,
2009:25).

¢ In die tweede plek sal daar gekyk word na die Trooster en die wyse waarop die
Heilige Gees inpas by ware en vals bekerings.

¢ In die derde plek sal daar gekyk word na “sonde”. Wat is sonde en waar kom dit
vandaan?

e In die vierde plek sal daar gekyk word na die begrip “Die Blye Boodskap”. Waar
kom die Blye Boodskap vandaan en hoekom is dit 'n Blye Boodskap?

e In die vyfde plek sal daar gekyk word na die doel van evangelisering en bekering.
Die stappe van ware bekering en die noodsaaklikheid van bekering.

e |n die sesde plek sal daar na die oorsprong, heiligheid, doel en geldigheid van
God se Tien Gebooie gekyk word. Wie het die Tien Gebooie geskryf, wat is die
doel van die Tien Gebooie, en is dit vandag nog geldig en heilig? Wat sé die
Tien Gebooie oor God se heiligheid en sy karakter?

e |n die sewende plek sal daar gekyk word na die wettige en onwettige gebruik van
die Tien Gebooie.

e In die agtste plek sal die wettige gebruik van die Tien Gebooie tydens
evangelisering in die Nuwe Testament deur Jesus, en sommige van die apostels
deeglik nagevors word, om sodoende die geldigheid daarvan vir die
hedendaagse mens te bevestig.

¢ In die negende plek sal daar gekyk word na ware en valse bekerings in die Nuwe
Testament.

e In die tiende plek sal daar na die werklikheid van valse bekerings gekyk word

soos dit vandag voorkom.

2.6 DIE HEILIGHEID VAN GOD

Alvorens die begrippe “sonde”, “bekering”, “verlossing”, ensovoorts, verstaan kan word,
is dit essensieel om te verstaan wat is God se “heiligheid”.

Hammond (2010b:30) maak die hartseer stelling dat die kerke nie meer ontsag vir God
het nie — daardie heilige vrees vir en absolute aanbidding van God, het verlore gegaan.

Ryken (2003:12) beweer dat mense meer “geinteresseerd” is in God, as wat hulle
gewillig is om te doen wat Hy sé. Die vraag ontstaan dan: Waarom is dit so? Ryken
(2003:12) antwoord dat die enigste verklaring daarvoor is dat mense nie die God van
die Bybel ken nie, want as hulle Hom geken het, hulle die absolute outoriteit van sy wet
sou herken het. Respek vir God vereis altyd respek vir sy wet. Wanneer mense dus 'n
lae siening van God se wet het, soos tans gesien kan word in die hedendaagse
samelewing, is dit onteenseglik 'n bewys dat hulle 'n lae siening het van God. Reisinger
(1997:155) bevestig hierdie stelling.

Bovermelde sienings van Ryken en Reisinger word beaam deur Chantry (1970:26)
wanneer hy opmerk dat, sonder n kennis van God, 'n sondaar nie sal weet wié hy
aanstoot gegee het nie. Die sondaar sal nog minder weet wie dreig hom met
vernietiging, asook wie alleenlik in staat is om hom of haar te red. Hy ondervind nou
bloot 'n algemene vrees vir God, sonder enige persoonlik toenadering tot God, sodat
begrippe soos “my persoonlike Saligmaker of Redder” nou slegs 'n hol frase word.

Edwards (2009:25) ondersteun bogenoemde siening en beweer dat daar een ding is
wat mense nodig het om te leer, en dit is dat mense nooit die woorde van God sal
verstaan, alvorens hulle God se heiligheid waardeer en respekteer nie. Wanneer
iemand kla dat hierdie tien wette daar is om 'n remskoen te plaas op sy vryheid en sy
lewe, kan 'n mens verseker weet dat daar by so 'n persoon geen kennis bestaan van die

natuur van die een ware God nie.

In Jes. 6:3 word God se heiligheid drie keer beklemtoon. “Heilig, heilig, heilig is die
HERE van die leérskare. Die hele aarde is van sy heerlikheid vol!” God se Heiligheid
was so oorweldigend vir Jesaja dat hy uitgeroep het: “Wee my, ek is verlore! Want ek is
'n man onrein van lippe en woon onder 'n volk wat onrein van lippe is; want my oé het
die Koning, die HERE van die leérskare, gesien!” God is so heilig dat, met die
aanskoue van God, geen mens nog kan bly lewe nie (Gen. 32:30, Rig. 13:22, Deut.
5:24). Met die aanskoue van God se Heiligheid, het 'n groot vrees vir God Jesaja se
hele wese gevul, sodat hy gedink hy gaan sterf omdat God se Heiligheid elke greintjie
onreinheid, oftewel elke sonde in Jesaja, ontbloot het!

Die volk Israel (Eks. 19:10-25) moes hulself rein maak, want God self sou aan hulle
verskyn. God het Homself gedeeltelik geopenbaar aan die mens, en omdat God so
heilig is, moes daar bakens opgerig word wat keer dat enige mens of dier nie aan die
berg raak nie. Mens of dier wat hierdie grens oortree, moes op die plek sterf. Mcllwain
(1991:327) verklaar die erns van God se heiligheid en sé dat die grense wat gestel was
vir mens en dier rondom die berg Sinai, God se heiligheid beklemtoon het. Hierdie
bakens het verder 'n klem gelé op die sondige toestand en die saak van onmoontlikheid
vir hierdie sondige mense, om naby God te kom. Daarmee saam het die sekerheid van
oordeel gekom, as mens of dier in hul sondige toestand dit sou waag om hierdie grense
te oorskry. Kennedy (2010: 41) sé die volgende:

“En jy — jy wat op jou aangesig in die stof gelé het, toe die berg
geskud het, sal dit nooit eers waag om daaraan te dink om hierdie
wette te oortree nie. Want, het jy nie met jou eie 0é aanskou wat
gebeur met diegene wat nie na God luister nie? En jou landgenote,
die wat saam met jou onder die verdrukking van Farao uitgetrek het,

het heilige ontsag vir en gehoorsaamheid aan God gehad.”

God is so heilig dat selfs één sonde 'n skeiding maak tussen Hom en die mens, daarom
dan ook dat Adam en Eva uit die tuin verdryf is, weg van God af (Mcllwain, 1991:331).
Geen mens met sonde kan in die teenwoordigheid van 'n Heilige God kom, en nog
steeds bly lewe nie. God is heilig en regverdig. Hy vereis die dood as betaling vir
sonde (Mcllwain, 1991:331). Hierdie boodskap van God se Heiligheid is ook geldig vir
die Nuwe Testamentiese Kerk. Die Kerk, volgens die skrywer van Hebreérs, het nie
naby 'n tasbare berg gekom, wat brand met vuur en bedek is deur wolke, storm,
donkerte en duisternis nie; maar die kerk is geroep om God te dien met dieselfde eer en
respek “want onse God is 'n verterende vuur” (Heb. 12:18-21, 29) (Douma, 1996:2).

Die woord “heilig” kom ongeveer 215 keer voor in die Bybel, en volgens Labuschagne
en Eksteen (2007:25-7) beteken “heilig”:  volmaak, sonder sonde, godvresend,
eerbiedwekkend, eerbiedwaardig, trou, plegtig, ernstig, gewyd, afgesonder en diep
(eerbied). “Volmaak” beteken perfek, en God het net een standaard, en dit is

perfeksionisme (Mcllwain, 1991:333; Edwards, 2009:36). Geen mens is volmaak of
perfek nie, daarom kan geen mens in die teenwoordigheid van die volmaakte, perfekte,

heilige God kom sonder om te sterf nie.

Grudem (1994:202) gee 'n definisie van God se heiligheid as: “God’s holiness means
that he is separated from sin and devoted to seeking his own honor.” Volgens Erickson
(1998:311) en Berkhof, (1958:73) is daar basies twee aspekte van God se heiligheid.
Die eerste is God se uniekheid. God is totaal en al afgesonder van die hele skepping.
Hierdie noem Berkhof (1958:73) die “majesty-holiness” van God. Hierdie uniekheid van
God se heiligheid word bevestig in Eks. 15:11: “o HERE, wie is soos U onder die gode?
Wie is soos U, verheerlik in heiligheid, gedug in roemryke dade, een wat wonders
doen?” Soortgelyke voorbeelde van God se heiligheid word gevind in 1 Sam. 2:2 en
Jes. 57:15. Jesaja het die Here “sien sit op 'n hoé en verhewe troon” (Jes. 6:1). Die
fondasies van die tempel het geskud en gebewe en die hele huis het vol rook geword,
en die serafs het uitgeroep: “Heilig, heilig, heilig is die HERE van die leérskare. Die
hele aarde is van sy heerlikheid vol!” (Jes. 6:3).

Die Hebreeuse woord vir “om heilig te wees” isthTpwP- gaddsh. Volgens Brown, Driver

en Briggs (2000:872) beteken die woord “sacred, holy, Holy One, saint, set apart”. Die
werkwoord “gqad” waarvan dit afgelei is, beteken “afgesonder” of “afgesny”. Dit is een
van die mees prominente woorde in die Ou Testament, en word uitsluitlik gebruik vir
God (Berkhof, 1958:73). Die byvoeglike naamwoord “heilig” is vrylik gebruik deur die
godsdienstige mense rondom lIsrael vir voorwerpe, aksies en mense wat betrokke is by
aanbidding. Tydens Israel se verbond met God en wanneer hulle aanbid het, is dit vrylik
gebruik vir God self (Erickson, 1998:311; Berkhof, 1958:73). “God Himself is the Most
Holy One. He is called the ‘The Holy One of Israel’ - (Ps. 71:22; 78:41; 89:18; Isa. 1:4;
5:19, 24)” (Grudem, 1994:202).

Beide Erickson (1998:311) en Berkhof (1958:73) gaan voort om te sé dat die heiligheid
van God gereeld oorgedra is aan voorwerpe en plekke wat geassosieer is met God. As

voorbeeld gebruik hulle die brandende bos waar Moses sy skoene moes uittrek, omdat

die plek waar hy gestaan het, heilig was (Eks. 3). 'n Soortgelyke voorbeeld vind ons
waar God teen die berg by Sinai afgekom het, en die berg afgesonder moes wees van
die kampplek van die Israeliete. Niemand behalwe Moses mag teen berg opgegaan of
selfs daaraan geraak het nie (Eks. 19:11-13). Soortgelyke beperkings het gegeld by die
tabernakel en later die tempel. Die Allerheiligste is afgesonder van die Heilige en kon
slegs deur die priester betree word. Selfs die priester kon slegs een keer per jaar daar
ingaan (Heb. 9:7).

Uit bogenoemde is dit is baie duidelik dat absolute kennis en respek vir God se
Heiligheid nodig is. Sy totale heiligheid sonder Hom af van enige sonde, en dit is
veronderstel om by die mens 'n totale onbeskryflike gevoel van respek en stilte teweeg
te bring, sodat die mense saam met die Psalmskrywer in Ps. 99:3 kan uitroep: “Laat
hulle u grote en gedugte Naam loof! Heilig is Hy.”

Die tweede aspek van God se heiligheid is sy absolute reinheid en goedheid. Dit
beteken God is onaangeraak en onbesmet met die euwel van hierdie wéreld. Onder
geen omstandige maak God deel daarvan uit nie. Let op hoe Hab. 1:13 God adresseer:
“U, wat te rein is van 0é om die kwaad aan te sien en die onreg nie kan aanskou nie.”
Jak. 1:13 sé ook dat God nie deur die kwade versoek kan word nie. In hierdie geval is
God totaal en al anders as enige ander godsdiens se gode. Die gebruike van hierdie
gode is dikwels gebaseer op dieselfde sondige gebruike van hul aanbidders. Jahweh
God is heeltemal vry van enige van hierdie sondige gebruike. Job 34:12 sé dat God nie
onregverdig handel nie, en die Almagtige nie die reg verdraai nie. God se
perfeksionisme is die standaard vir die mens se morele karakter, asook die motivering
vir die mens se godsdienstige handelinge. Die hele morele kode het sy oorsprong en
vloei uit God se heiligheid (Erickson, 1998:311). Berkhof (1958:74) maak die volgende
kragtige stelling:

“The holiness of God is revealed in the moral law, implanted in man’s
heart, and speaking through the conscience, and more particularly in
God’s special revelation. It stood out prominently in the law given to

Israel. The law in all it aspects was calculated to impress upon Israel

the idea of the holiness of God, and to urge upon the people the

necessity of leading a holy life.”

Erickson (1998:312) noem verder dat die mense van Israel vertel is dat die Here hulle
God is, want dit is Hy wat hulle uit Egipteland laat optrek het om hul God te wees. Dit
bevestig die rede dat hulle moet toon dat hulle heilig is. Verder moet hulle ten alle tye
heilig wees, want God is heilig. Om hierdie rede mag hulle hulself nie verontreinig deur

enige ongedierte wat op die aarde kruip nie (Lev. 11:44-45).

Hierdie selfde gedagte word vervat in Lev. 19:2 asook in Matt. 5:48. Omdat God
foutloos is, word dieselfde vereiste van foutloosheid verwag van daardie objekte of
persone wat vir God eenkant gesit word. Priesters moet sonder enige fisiese gebrek
wees, en dieselfde vereiste word verwag van alle diere wat geoffer word. Die mense
wat kom om te offer en te aanbid, moet geen gebrekkige diere bring om te offer nie
(Lev. 1:3, 10; 3:1, 6; 4:3) (Erickson, 1998:312).

Baie duidelik kan uit bogenoemde gesien word dat Berkhof, Bevere, Douma, Erickson
en Grudem kortliks 'n verduideliking gee van God se heiligheid, wat deur die hele Skrif
geopenbaar word. Hierdeur bevestig hulle dat God se heiligheid absoluut noodsaaklik
is vir die mens om kennis daarvan te neem, om dit te verstaan en te eerbiedig. Dit bring
mee dat die mens moet weet met Wie hy te doen het, en dat hierdie eienskap van God
seker dié belangrikste karaktereienskap van God is. Sonder die kennis van God se
heiligheid, kan die mens geen begrip van sonde hé nie. Dit word baie duidelik wanneer
daar weer gekyk word na Jesaja se ontmoeting met God, toe Jesaja bewus word van sy
eie sonde en hy uitroep: “Wee my, ek is verlore! Want ek is 'n man onrein van lippe en
woon onder 'n volk wat onrein van lippe is; want my oé het die Koning, die HERE van
die leérskare, gesien!” (Jes. 6:5). Dieselfde gewaarwording van God se absolute
heiligheid word geopenbaar toe Petrus, tydens die wonderbaarlike visvang-geleentheid
in Luk. 5:8 vir Jesus sé die Here moet hom verlaat omdat hy 'n sondige man is
(Erickson, 1998:312).

Wanneer 'n persoon sy eie heiligheid vergelyk met God, en nie met ander mense nie,
word die noodsaaklikheid vir 'n volkome verandering van so 'n persoon se morele en
geestelike kondisie duidelik (Erickson, 1998:312). Elke keer wanneer 'n ontmoeting
tussen God en mens plaasgevind het, was daar 'n vrees vir God. Edwards (2009:26) sé
dat hierdie God van alle kragte, magte en absolute reinheid, wat by verre te skoon en
heilig is vir enige mens om net so in sy teenwoordigheid in te tree, met vrees en bewing
genader moet word. Hierdie is die Heilige God van die ganse skepping. Bevere
(1998:117) sluit hierby aan en sé dat 'n heilige vrees aan God die ereplek gee, asook al
die aanbidding, danksegging, lof en verhewenheid wat Hom toekom.

Van meer as 180 verse in die Skrif wat betrekking tot die vrees van God het, is daar
twee uitstaande is, naamlik Spr. 9:10: “Die beginsel van die wysheid is die vrees van
die HERE, en kennis van die Heilige is verstand’; en Pred. 12:13: “Die hoofsaak van
alles wat gehoor is, is: Vrees God en hou sy gebooie; want dit geld vir alle mense.”

In Spr. 9:10 is dit baie duidelik dat die vrees vir God die begin van alle wysheid is.
Wysheid begin by die vrees vir God, en Salomo sluit af met Pred. 12:13 en sé dat niks
in die wéreld so belangrik is as om God te vrees en sy gebooie te hou nie. Alles begin
by die vrees van God en die hou van sy gebooie en alles eindig met die vrees van God
en die bewaring van sy gebooie. Bevere (1998:93) verduidelik dat die mens wat die
Here vrees, bewend voor sy Woord en bewend in sy teenwoordigheid sal ingaan, omdat
hy ontsag het vir die lewende God. Omdat hy ontsag het, sal so 'n persoon Hom met
oorgawe gehoorsaam wees. Bevere (1998:107) sé onomwonde dat om God te vrees, is

om in Hom te glo. Om in God te glo, sal gehoorsaamheid aan God teweegbring.

Gedeeltes wat na die vrees vir God verwys in die Bybel, kom meer as 150 keer voor in
die Ou Testament en meer as 30 keer in die Nuwe Testament (Edwards, 2009:26). In
Pred. 5:7 word dit kort en kragtig gestel: “maar vrees God!” Die Psalmdigter skryf in
Ps. 112:1 “Halleluja! Welgeluksalig is die man wat die HERE vrees, wat 'n groot
welbehae in sy gebooie het.” Regdeur die Ou Testament word die volk gewaarsku met
die woorde van Deut. 28:58-60. Dit kom daarop neer dat as hulle nie sorgvuldig al die
woorde van die wet hou wat in die boek geskryf is nie, en die heerlike en gedugte Naam

van die HERE hulle God vrees nie, dan sal die HERE oor hulle en oor hulle nageslag
buitengewone plae bring. Hierdie sal groot en aanhoudende plae wees, asook
kwaadaardige en aanhoudende siektes. Verder sal God ook weer op hulle al die kwale

van Egipte waarvoor hulle bang was, bring, sodat dit hulle sal aanklewe.

Volgens Edwards (2009:27) is daar 'n noue verband tussen vrees en gehoorsaamheid in
bogenoemde vers, en dat Paulus ook dieselfde verbintenis gebruik in 2 Kor. 7:1c: “en
laat ons die heiligmaking in die vrees van God volbring.” Edwards (2009:27) sé voorts
dat behoorlike kennis van die karakter van God altyd gehoorsaamheid aan sy opdragte
sal teweegbring. Om in konteks hierdie vrees, ontsag, wonder, eerbied of respek te kan
verstaan, verduidelik Edwards (2009:27) die volgende:

“God is terrifying holy. He is the God who rules in the heavens (Job
26:7), and among the host of angels (Da. 4:35); he rules over the
events of the universe (Eph. 1:11) and in the lives of all men and
women (Ac. 17:25,280; he controls the destiny of every member of
the human race (Pr. 16:4,33) and is sovereign in both history and
geography (Ac. 17:26); he provides for the earth (Mt. 5:45), controls
even the natural disasters (Isa. 45:7), and cares for his people (Ps.
121); he has written every chapter of the story of this earth and the
universe — the last one (1 Co. 15:24-25). God is uncreated and self-
existing (Jn. 5:26), eternal and unlimited (Rev. 21:6), unchanging and
immense (Mal. 3:6 and Jer. 23:24), he is all light (1 Jn. 1:5), all
knowing (1 Sa. 2:3), all powerful (Lk. 1:37), all present (Ps. 139:7-12),
all holy (Ex. 15:11), and all love (1 Jn. 4:8). To this we can only
respond, ‘Great is the LORD and most worthy of praise; his greatness
no one can fathom’ (Ps. 145:3).”

Met bogenoemde word die heiligheid van God in kort gestel. Die navorser kan egter nie
anders as om heelhartig saam met Chantry (1970:27) te stem, wanneer hy sé dat die
mens die heel belangrikste vraag in vandag se lewe ignoreer nie, en dit is: “Wie is
God?” Die ontbrekende vrees (Comfort, 2005:35) en kennis rondom God (Hos. 4:6)

bring mee dat sondaars nie hul ernstige, verlore toestand besef nie en daardeur gaan
hulle ten gronde; hulle weet nie teen wie hulle gesondig het nie. Die wéreld is in 'n
morele krisis en die Bybel gee die rede vir hierdie morele verval in Rom. 1:21-28, wat
net sowel 'n gevolgtrekking kon wees van die daaglikse nuus (Reisinger 1997:3).
Volgens Reisinger (1997:5) veroordeel baie mense die toename in misdaad, die
verontagsaming van wet en orde, en die opbreking van familiewaardes, sonder om te
weet dat hierdie pynlike feite die direkte oorsaak is van die samelewing se verwerping
van Bybelse moraliteit soos vervat in die Tien Gebooie. Hammond (2010b:30) huldig
dieselfde siening en Chantry (1970:28) omskryf dit verder as tragies.

2.7 DIE WERK VAN DIE HEILIGE GEES MET BETREKKING TOT WARE
BEKERING

Volgens Brown (1999:16) was die rede hoekom die meeste dissipels van Jesus met hul

lewens geboet het, omdat hulle 'n dinamiese evangelie verkondig het — 'n evangelie wat

gelei word deur die Heilige Gees. In Joh. 16:7-11 staan hierdie baie belangrike woorde

van Jesus:

“Maar Ek sé julle die waarheid: Dit is vir julle voordelig dat Ek
weggaan; want as Ek nie weggaan nie, sal die Trooster nie na
julle kom nie; maar as Ek weggaan, sal Ek Hom na julle stuur;
en as Hy kom, sal Hy die wéreld oortuig van sonde en van
geregtigheid en van oordeel: van sonde, omdat hulle in My nie
glo nie; en van geregtigheid, omdat Ek na my Vader gaan en
julle My nie meer sal sien nie; en van oordeel, omdat die

owerste van hierdie wéreld geoordeel is.”

Hierdie stuk sluit nou aan by Hand. 1:8 wat sé die mense sal krag ontvang wanneer die

Heilige Gees oor hulle kom, en hulle sal Jesus se getuies wees.

Hand. 1:8 is die laaste woorde wat Jesus gespreek het voor Hy opgeneem is hemel toe;
baie belangrike woorde wat néu inpas by Jesus se woorde in Joh. 16:7-11. Die mens
kan nie die evangelie uitdra as die Heilige Gees so 'n persoon nie die krag daartoe

gegee het nie. Ook is dit belangrik om op te let na wat die Heilige Gees kom doen: dit
is dieselfde metode wat Jesus volg met die Saligspreuke, naamlik oortuiging van sonde,

geregtigheid en komende oordeel.

Van der Watt (1999:1358) sé die Parakleet (Voorspraak) sal een van drie belangrike

dinge doen:

e Hy sal eerstens die sonde van die wéreld blootlé. Volgens Van der
Watt (1999:1358) is ongeloof in Jesus die hart van alle sonde. As
mense nie in Jesus glo nie, sal hulle nooit in n verhouding met God
kan staan nie en sal hulle God ook nooit tevrede kan stel nie. Die
presiese manier hoe die Heilige Gees die mense van sonde gaan
beskuldig, word nie duidelik uitgelig uit die spesifieke gedeelte in die
Skrif nie. Omdat die Heilige Gees egter in die gelowige is, gaan dit
waarskynlik deur die verkondiging van die gelowige gebeur.

In teenstelling met Van der Watt wat sé "hoe presies die Voorspraak die mense van
sonde gaan beskuldig, is nie uit die gedeelte duidelik nie”, en “aangesien die
Voorspraak egter in die gelowige is, gaan dit waarskynlik deur die verkondiging van die
gelowige gebeur”’, vermeld Reidhead, aangehaal deur Comfort (2003:1380), die
volgende: “When a 100 years ago earnest scholars degreed that the law had no
relationship to the preaching of the gospel, they deprived the Holy Spirit in the area
where their influence prevailed of the only instrument with which He had ever armed
Himself to prepare sinners for grace.” Comfort (2003:1380) beaam Reidhead se stelling

en vra tereg wat dan die rol is van die Heilige Gees in die redding van sondaars:

“The answer is clear from Scripture. We are drawn by, convicted by,
born of, and kept by the Holy Spirit. Why do we need to use the Law
when witnessing? Why don’t we just leave the salvation of sinners
up to the Holy Spirit?  Simply because, just as God has
condescended to choose the foolishness of preaching to save those
who believes, so He has chosen the Moral Law to bring the

knowledge of sin. Jesus Himself tells us how the Holy Spirit works in
the salvation of the lost. He said that when the Holy Spirit comes:
“He will reprove the world of sin [which is transgression of the Law —
1 John 3:4], and of righteousness [which is of the Law — Romans
8:4], and of judgment [which is by the Law — Romans 2:12]. So,
when we use the Law to bring the knowledge of sin to the lost, we
simply become instruments the Holy Spirit uses to lead sinners to the

Savior.”

Reisinger (1997:84) en MacArthur (2005:1410) bevestig hierdie siening van Comfort.
MacArthur (2005:1410) maak die volgende stelling met betrekking tot Joh. 16:8, dat die
mens se onwilligheid om in Jesus Christus as Verlosser en Saligmaker te glo, basies
die enigste sonde sal wees wat die ongelowige sal verdoem tot die hel. Alhoewel alle
mense verlore is, vervloek deur die breek van God se Wet en daarom van nature
sondaars is, sal die mens se onwilligheid om in Jesus Christus as Verlosser en
Saligmaker te glo, hulle verdoem tot die hel.

Die werking van die Heilige Gees word gekortwiek deur moderne predikers (sien
hoofstuk 3 vir name van hierdie predikers). Moderne predikers praat oor alles behalwe
sonde, geregtigheid of oordeel, en daarmee verwyder hulle die einste elemente wat die
vrees van God in sondaars bewerkstellig (Comfort, 2005:35). Kieffer (2000:990) glo die
werk van die Heilige Gees is soos 'n advokaat vir die dissipels wat Hy vertroos, maar is
n aanklaer en 'n regter in 'n regsaak teen die wéreld. Volgens Chantry (1980:27) is dit
baie moeilik om ware bekerings te sien gebeur. Tot en met wanneer die Heilige Gees
werk, sal die evangelis nooit die ware vrugte van bekering sien nie. Te veel kere
ontvang mense die Woord met blydskap, maar hulle opvolgende gedrag bewys dat

hulle valse bekerings is.

Uit bogenoemde is dit baie duidelik dat die Heilige Gees gekom het om die sondaars te
oortuig van sonde, geregtigheid en oordeel. Die mens is net 'n instrument in die hand
van die Heilige Gees en deur gebruik te maak van die Tien Gebooie van God, vind
sonde-oortuiging plaas, wat n voorvereiste is vir ware bekering (2 Kor. 7:10).

2.8 SONDE EN DIE OORSPRONG DAARVAN — SONDE DEFINISIE

Die definisie van die woord “sonde” is seker die onbekendste begrip onder self-erkende
Christene vandag. In daaglikse gesprekke en vanaf die preekstoel, het die navorser
herhaaldelike kere gevra vir 'n omskrywing van die woord “sonde”. Met weinig
uitsonderings, kon 'n ware definisie van hierdie woord nie gegee word nie. Hierdie
tendens was dan ook n bydraende faktor vir die motivering van hierdie navorsing. As
self-erkende Christene nie 'n behoorlike omskrywing van die woord “sonde” kan gee nie,
hoe kan hulle dan wel getuig van ware redding? Dus is dit voor die hand liggend as
daar na die konteks van hierdie studie gekyk word, dat 'n behoorlike omskrywing en
definisie van sonde weergegee moet word. Dus, wat is sonde en waar kom dit

vandaan?

Volgens Labuschagne en Eksteen (2007:820) beteken sonde die oortreding van
goddelike of kerklike wette; kwaad, ongeregtigheid; opstand teen God en sy gebod.
Spurgeon (1954:337) omskryf sonde baie kragtig en sé dat sonde die verbreking is van
God se wet, wat op sy beurt straf noodsaak, waarin die toorn van God geopenbaar

word.

Paulus skryf in baie duidelike woorde in Rom. 7:7 dat hy die sonde nie anders as deur
die wet sou geken het nie. In 1 Joh. 3:4 bring Johannes die definisie van sonde in
ooreenstemming met Paulus in Rom. 7:7, wanneer hy sé dat elkeen wat die sonde

doen, ook wetteloosheid doen, want die sonde is wetteloosheid.

Sonde kan dus soos volg gedefinieer word: Sonde is die breek van God se Wet, die
Tien Gebooie, oftewel wetteloosheid. Elkeen wat enige van God se Tien Gebooie

breek, of ongehoorsaam is daaraan, maak homself skuldig aan sonde.

Erickson (1998:579) bring die definisie van sonde al nader aan die kern van die
probleem en hy sé dat sonde enige bose aksie of bose motief is wat in opposisie met
God is. In kort gestel, is sonde die mislukking van die mens om toe te laat dat God God

is, asook om iets of iemand anders in God se regverdige plek as oppergesag te stel.

Erickson bring sonde in ware perspektief deur dit lynreg te vergelyk met God se
heiligheid. Hy maak die volgende kragtige stelling wat weinig of nooit tydens moderne
evangelisasie-metodes gebruik word: as God 'n baie hoé&, verhewe, suiwer en
sondelose wese is, wat vereis dat alle mense soos Hy moet wees, dan is die geringste
afwyking van sy heilige standaard sonde en dan is die totale menslike ras se kondisie
kritiek (Erickson, 1998:580). 'n Mens word nie geoordeel in vergelyking met ander
mense nie, maar in vergelyking met die heilige standaard van God. Enige mislukking

aan daardie standaard is sonde.

In kort definieer Erickson (1998:595) sonde as die mislukking van die sondaar om God
se wet te vervul. Grudem (1994:490) gee die definisie van sonde as enige mislukking
om te voldoen aan die morele wet van God in handeling, houding of in die natuur, en
volgens Berkhof (1958:220) is sonde die oortreding van die wet van God. Atkinson en
Field (1995:414) sé dat die tema van sonde en sy eweknie, geloof, op elke stadium
onafskeibaar is van die etiese temas van goed en kwaad. Om 'n sondaar in verhouding
met God te wees, is ook om te kort te skiet in karakter en gedrag, wat beskryf kan word
as “goed”, “liefde” of “waarheid” in verhouding met ander mense en die materiéle

wéreld.

Vir 'n beter begrip van sonde is dit nodig om die oorsprong daarvan te bepaal, en watter
gevolge dit vir die mensdom inhou. Verskeie begrippe en idees bestaan vir die

oorsprong van sonde (Erickson, 1998:600):

e “Animal Nature”

e “Anxiety of Finiteness”

e “Existential Estrangement”
e “Economic Struggle”

e “Individualism and Competitiveness”

Vir hierdie studiedoeleindes gaan die navorser nie al die verskillende idees van die
oorsprong van sonde, soos hierbo gemeld, hanteer nie, maar net fokus op die

oorsprong soos dit in die Bybel vervat word.

Atkinson en Field (1995:641) maak die stelling dat die oorsprong van sonde gewoonlik

saamgevat word in een van twee definisies:

= “Atighter definition views original sin as a hereditary taint or guilt on
the part of the human race, which results from Adam’s infection of

humanity through his act of rebellion at the Fall.”

=  “Alooser construal uses the notion of original sin to speak of sin as
a transpersonal phenomenon — as historical and social, and
therefore as more than simply the accumulation of particular willed
acts of worshipping. In this way, the broader definition speaks of
human sinfulness as a given situation in which humanity finds itself,
rather than a mere malfunction of a neutral capacity to decide for or

against God in particular circumstances.”

Volgens Grudem (1994:493) en Berkhof (1958:220) het sonde sy oorsprong lank voor
Adam en Eva in die tuin gehad in die engele-wéreld, met die val Satan en sy demone.
(Let wel, vir die doeleindes van hierdie studie word daar net gefokus op die oorsprong
van sonde by die mens). Grudem (1994:492), Erickson (1998:613) en Berkhof
(1958:220) beklemtoon dat dit uiters belangrik is dat daar bevestig word dat God nie
sonde gedoen het nie, nog minder is Hy te blameer vir, of die outeur van sonde (Deut.
32:4; Gen. 18:25; Job 43:10; Jak. 1:13). Die verantwoordelikheid van sonde word
vierkantig voor die deur van die mens geplaas (Erickson, 1998:613; Berkhof, 1958:220).
Dit was die gevalle engele en die mens wat gesondig het uit hulle eie vrye wil en om
God te blameer vir sonde is om die ergste graad van laster te opper teen die karakter
van God. Die eerste oortreding van God se gebooie, oftewel sonde op aarde, was ten
tye van Adam en Eva met die eet van die verbode vrugte. Grudem (1994:492) noem

dat dit die volgende drie aspekte van die sonde in die mens voortgebring het:

e Sonde het die basis van kennis aangeraak omdat dit 'n teenstrydige antwoord
gee op die vraag: “Wat is die waarheid?” God het vir Adam en Eva gesé dat
hulle sal sterf as hulle eet van die boom (Gen. 2:17), en Satan het in teenstelling

hiermee gesé: “Julle sal nie sterf nie” (Gen. 3:4). Eva het besluit om die
geloofwaardigheid van God se woord in twyfel te trek en om 'n eksperiment uit te

voer om te sien of God wel die waarheid gespreek het.

e Ten tweede het sonde aan die basis getref van morele standaarde, omdat dit 'n
teenstrydige antwoord gee op die vraag: “Wat is reg?” God het gesé dat dit
moreel reg was vir Adam en Eva om nie van die verbode vrugte te eet nie (Gen.
2:17). Maar die Satan het gesuggereer dat dit wel reg is om van hierdie verbode
vrugte te eet, en deur daarvan te eet, hulle “soos God” sal word (Gen. 3:5). In
plaas daarvan dat Eva God vertrou het oor wat reg en wat verkeerd was, het sy
op haar eie oordeel vertrou oor wat reg was en wat goed sal wees vir haar. Sy
het “gesien” dat “die boom goed was om van te eet en dat hy 'n lus was vir die 0§,
ja, 'n boom wat 'n mens kan begeer om verstand te verkry” en daarom “neem sy

van die vrugte en eet” (Gen. 3:6).

e Ten derde het sonde 'n teenstrydige antwoord gegee op die vraag: “Wie is ek?”
Die korrekte antwoord is dat Adam en Eva 'n skepping van God was, afhanklik
van Hom en altyd ondergeskik aan Hom as hul Skepper en Here. Maar eers
Eva, en toe Adam, val vir die versoeking om “soos God te wees” (Gen. 3:5), en
daarby het hulle probeer om God se plek in te neem.

Hierdie historiese waarheid oor die oorsprong van sonde en die val van die mens word
deur die verskeie Nuwe Testamentiese skrywers bevestig. Paulus sé byvoorbeeld in
Rom. 5:12 “Daarom, soos deur een mens die sonde in die wéreld ingekom het”; hy volg
op met Rom. 5:16 “want die oordeel was uit één tot veroordeling” en bevestig ook dat
“die slang Eva deur sy listigheid bedrieg het” (2 Kor. 11:3; verwys 1 Tim. 2:14).

Die volgende is volgens Berkhof (1958:225) die dramatiese gevolge wat die aanvanklike

sonde vir die mensdom teweeggebring het:

e Totale verdorwenheid van die menslike natuur (Gen. 6:5; Ps. 14:3; Rom. 7:18).

e Die verlies van gemeenskap met God deur die Heilige Gees, oftewel n kondisie
van geestelike dood (Ef. 2:1, 5, 12; 4:18).

e Die gewaarwording van skaamte en om skuldig te voel.

¢ Nie net geestelike dood het gevolg nie, maar ook fisiese dood van die menslike
liggaam (Gen. 3:19; Rom. 5:12; Rom. 6:23).

e Die gevolge van sonde het ook die verandering van fisiese verblyf
teweeggebring. Die mens is verdryf uit die paradys, wat gemeenskap met God
verteenwoordig, en verban van die boom van die Lewe, omdat dit die simbool

was van lewe wat belowe is in die verbond van werke.

Uit bogenoemde kan daar onomwonde gesien word dat die oorsprong van die sonde uit
die mens se eie, vrye wil ontstaan het om in opstand te kom teen God. Die dramatiese
gevolge wat hierdie eie keuse vir die mens ingehou het, en nog steeds inhou, is op elke
mens van toepassing. Dit moet by die mens dan die gedagte wek van wat gedoen kan
word om hierdie verlore gemeenskap met God te herstel en die vreeslike gevolge van
sonde tot niet te maak? Kan die mens uit sy eie iets daaromtrent doen? Die antwoord
op hierdie vraag volg in die volgende punt.

2.9 DIE BLYE BOODSKAP

In beantwoording van laasgenoemde vraag, sal dit later duidelik word dat die mens
absoluut niks uit homself kan doen, om van die gevolge van sonde te ontkom nie. As
gevolg van hierdie feit, het God se onfeilbare liefde vir die mens gesorg dat daar wel 'n
uitkoms is in die vorm van 'n Blye Boodskap.

2.9.1 WATIS DIE BLYE BOODSKAP OF EVANGELIE?

Comfort (2005:11) sé God het net een metode gegee om die verlore mense te bereik,
en dit is die een wat almal moet gebruik. Alle ander metodes is mensgemaak en moet
vermy word. Volgens Hammond (2010b:35) is die “Blye Boodskap” dat God 'n Heilige
God is en dat sy regverdige standaarde deur sy Wet weerspieél word. Die mens moet
sy sonde bely en in Christus glo. Hierdie belydenis moet dan sigbaar wees deur die
gehoorsaamheid aan Christus. Dit behels 'n gewilligheid om op te offer en vervolging te

deurstaan vir die naam van Jesus. Aan diegene wat dit doen en volhard daarin, beloof

God groot seén, beloning en die ewige lewe.

Atkinson en Field (1995:414) noem dat die woord “Gospel” in die Nuwe Testament
gebruik word vir “God die Koning”. Hierdie unieke, historiese gebeurtenis van die
geboorte, bediening, dood en opstanding van Jesus, is 'n publieke, universele
aankondiging van God se plan en aksie om die wéreld te red. Hierdie Blye Boodskap
waarsku dat die menslike ras sondig is in godsdienstige terme, omdat die mens 'n
arrogante rebellie teen God openbaar of faal om Hom te vertrou. Hierdie Blye
Boodskap bied vergifnis aan dié wat hulle bekeer en na God in Christus draai. Dit
verkondig die hoop van 'n ewige, opgestane lewe na die graf.

Volgens MacArthur (1994:27, 53, 93, 97) is die Blye Boodskap van Jesus 'n oproep na
dissipelskap, 'n oproep om hom te volg met onderdanige gehoorsaamheid. Jesus se
boodskap maak mense vry van sonde, terwyl dit huigelaars konfronteer en verdoem.
Dit was 'n offer vir die ewige lewe en vergifnis vir ware bekeerde sondaars, maar
terselfdertyd het dit die uiterlike vrome, gelowige mense bestraf wat vervreemd was van
die ware, opregte geregtigheid. Dit het sondaars kennis gegee dat hulle moet wegdraai
van hul sondige lewens en die geregtigheid van God moet omhels. Hierdie boodskap
was in die ware sin van die woord goeie nuus. Maar dit is net goeie nuus aan diegene
wat hulself as sondaars sien. Dié wat nie skaam is oor hulle sondes nie, sal nooit ware

redding ontvang nie.

Bonnke (2010:46), Chantry (1970:60), Comfort (1989:15, 17), Liebenberg (2010:50) en
MacArthur (1994:114) benadruk dat die evangelie nie 'n uitnodiging is nie, maar 'n
opdrag van God: “Acts 17:30: And the times of this ignorance God winked at; but now
commandeth all men everywhere to repent” (my kursivering). In plaas daarvan dat
desperate sondaars aan die deur van die hemel klop, word 'n valse prentjie by die
sondaar geskep dat Jesus by 'n sondaar se hart pleit (Open. 3:20). Hierdie tipe
“uitnodiging” gee die indruk dat die sondaar God as’'t ware 'n guns sal doen as hy
reageer. Die evangelie is nie 'n uitnodiging nie, want uitnodigings kan goedgunstiglik

van die hand gewys word sonder vrees vir vergelding. Die grootste wonderwerk van

redding is nie dat die mens Christus aanvaar nie, maar dat Christus die mens aanvaar
(MacArthur, 1994:113).

Die grootste fout wat die moderne kerk en hul predikers vandag maak, is om te dink dat
mense weet hulle is sondaars, en dat dit daarom nie nodig is om sondaars met hierdie
feit te konfronteer nie. Moderne predikers sé dat ongeredde mense net nodig het om te
weet dat God hulle liefhet en dat Hy hulle sal vergewe. Hierdie siening is glad nie waar
nie en is ook onbybels. Die Bybel sé inteendeel dat die meeste mense dink hulle is
goed (Spr. 20:6) en selfs Paulus het gesé dat hy nie geweet het wat sonde is totdat die
wet vir hom die ware natuur van sonde gewys het nie (Rom. 7:7) (Brown, 1999:33, 45;
Cameron & Comfort, 2004:41; en MacArthur, 1994:66).

Die manier waarop Jesus met mense omgegaan en hulle gered het, staan in skerp
kontras met die moderne boodskap en metodes wat verkondig en gebruik word
(Hammond, 2010b:33-34). Jesus Christus distansieer Homself totaal en al van hierdie
moderne evangelisasie-metodes, want Hy sé in Joh. 18:36 dat sy koninkryk nie van
hierdie wéreld is nie, want as sy koninkryk van hierdie wéreld was, sou sy dienaars

geveg het, sodat Hy nie aan die Jode oorgelewer sou word nie (Chantry, 1980:36).

Die grootste tragedie van moderne kerke vandag is dat hulle so gretig is om
onbekeerdes toe te laat, dat hulle hul standaarde noodwendig verlaag. Die gevolg is
dat die kerk deur die wéreld oorstroom word. Dit volg weer daarop dat dit al hoe
moeiliker raak om wesenlike meningsverskille, verskille in morele standaarde en selfs
die gedrag van Christene van dié van die wéreld te onderskei (Hammond, 2010b:31).
Brown (1999:33) sluit hierby aan en beweer dat hierdie tipe evangelie die deur wydoop
laat vir enigeen om te dink dat hy gered kan word en maar nog steeds 'n ander meester

(Satan) kan dien.

Brown (1999:18) beweer dat minder as 15% van ongeredde mense wat reageer op die
goedkoop evangelie, uiteindelik 'n pad saam met God stap. MacArthur (1994:xxii, xxiii)
huldig dieselfde siening as Hammond en Brown, en sé die karakter van die sigbare kerk
van vandag openbaar die verfoeilike gevolge van moderne evangelie, en hierdie valse

evangelie is 'n bedreiging vir die ware evangelie van Jesus. Mense kan nie met
oortuiging die weg tot saligheid gewys word, alvorens die regte evangelie verkondig

word nie.

Die moderne evangelie is die tragedie van die moderne kerk (Reisinger, 1997:29) en
Chantry (1970:30, 36) waarsku dat die sondaar nie moet dink hy doen God 'n guns om
“Jesus te aanvaar” nie. God die heilige, het die mens 'n baie groot guns bewys deur die
opdrag om in sy Seun te glo. Daarbenewens moet in gedagte gehou word dat Jesus by
uitstek 'n beter evangelis is as enige mens. Die evangelis moet begin om sy boodskap
te oordeel in verhouding met dié van Jesus, en nie andersom nie. God se Wet is 'n
integrale deel van die prediking van die “Blye Boodskap”, want deur die wet kom die
kennis van sonde (Rom. 3:20). Die absentia van God se Heilige Wet tydens moderne
prediking, is heel waarskynlik die grootste rede vir die evangeliese impotensie in kerke
en sendingvelde.

Cameron en Comfort (2004:193) deel dieselfde siening as Chantry en is van mening dat
wanneer 'n evangeliese preek gelewer word, maar die Tien Gebooie van God word nie
gebruik nie, die kerk dan besig is om menigvuldige mense aan te help deur die poorte
van die hel, en hierdie poorte is glad geolie deur hierdie valse, moderne evangeliese
prediking. MacArthur (1994:xx, xxi) beklemtoon bogenoemde en sé 'n onrusbarende
hoeveelheid van die hedendaagse boodskappe wat gepredik word, is nie die evangelie

van Christus nie.

Baie duidelik is dit nodig om hier reeds te beklemtoon dat die gebruik van die Tien
Gebooie tydens evangelisering, nie moderne “moralisering” is nie. Moralisering word
deur Mohler (2010:20-23) gedefinieer as: “The essence of moralism is apparent in the
belief that we can achieve righteousness by means of proper behavior”. Volgens De
Bruyn (2008:12) is “moralisering” wanneer die mens God se gebooie gehoorsaam,
sodat Christus hom kan verlos.

2.10 DIE DOEL VAN EVANGELISERING

Die doel van evangelisering is om hierdie Blye Boodskap aan die verlore mensdom te
bring op dieselfde manier as wat Jesus dit gedoen het. Dit is belangrik om te verstaan
dat evangelisering nie 'n opsie is nie, maar 'n opdrag van Christus self (Bonnke,
2010:46; Chantry, 1970:60; Comfort, 1989:15, 17; Liebenberg, 2010:50). Hierdie
opdrag staan in Matt. 28:19: “Gaan dan heen, maak dissipels van alle nasies”; en in
Hand. 1:8 sé Jesus: “maar julle sal krag ontvang wanneer die Heilige Gees oor julle
kom, en julle sal my getuies wees in Jerusalem sowel as in die hele Judea en Samaria
en tot aan die uiterste van die aarde.” FErickson (1998:1061) maak die stelling dat
hierdie die finale punt was wat Jesus gemaak het en dat dit wil voorkom dat Jesus
aanvaar het dat evangelisasie die doel van die dissipels se bestaan is. Erickson
(1998:1061) grond sy stelling op die volgende feit:

“Having accepted Jesus as Lord, the disciples had brought themselves
under his rule and were obligated to do whatever he asked. For he had
said, “If you love me, you will obey what | command” (John 14:15);
“Whoever has my commands and obeys them, he is the one who loves
me” (v.21a); and “You are my friends if you do what | command” (John
15:14). If the disciples truly loved their Lord, they would carry out his

call to evangelize. It was not an optional matter for them.”

Paulus bevestig die doel van evangelisering in Rom. 10:13-15. In hierdie gedeelte is dit
baie duidelik dat elke persoon wat die prediking van die Blye Boodskap hoor, die
geleentheid kry om die Naam van die Here aan te roep, sodat hy deur die gehoor kan
glo en dan gered kan word. Dit is slegs moontlik indien daar iemand is wat preek, en
om te preek, moes die prediker gestuur word om die evangelie of Blye Boodskap aan

ander mense te verkondig.

Comfort (1989:63) waarsku dat te veel mense hulself Christene noem, maar dat hulle
faal om in die voetstappe van Jesus te volg, want mense het n voorliefde vir 'n heilige
“warboel” en Christelike “klieks”. Die mens het visie verloor ten opsigte van die wéreld
en al sy pyn. Die wéreld is die Samaria — as die mens nie bereid is om daardeur te

gaan nie, hoe gaan hulle die sondaars bereik wat op pad hel toe is? Dit is dus baie
duidelik dat die doel van evangelisering gehoorsaamheid aan die opdrag van Jesus
vereis om die evangelie te verkondig aan die ganse mensdom, en die mens moet

hierdie opdrag nie ligtelik opneem nie.

2.11 STAPPE VAN WARE BEKERING — EKSEGESE VAN MATT. 5:3-12

2.11.1 INLEIDING

De Bruyn (2008:2-3) maak die stelling dat die Bybel in die eerste plek die boodskap van
verlossing van sonde deur Jesus Christus bevat, wat aan alle mense verkondig moet
word. Om hierdie rede roep die Bybel die mens op, sodat die sondaar hom tot die Here
bekeer en hom met God versoen. Chantry (1970:55) sé dat Christus nie 'n nuwe
evangelie ontwerp het vir die twintigste eeu nie. Die hartseer feit van die saak is dat
evangeliste, predikers, kerke en selfs literatuur, onbewustelik die leer van bekering
geskraap het en dit vervang het met 'n hartseer, droewige belydenis.

Moderne evangelisasie-metodes is dit eens dat “gee net jou hart vir Jesus”; “aanvaar
Jesus as jou persoonlike Saligmaker”; “nooi Christus in jou lewe in”; “maak 'n besluit vir
Jesus” of “God het jou lief en het 'n wonderlike plan met jou lewe”, van die algemene
bekeringsterme is om 'n verlore sondaar met God te versoen. Die teendeel is egter
waar: geen Skrifgronde kan gevind word vir bogenoemde terme nie! (MacArthur,
1994:27; Chantry, 1970:48; Hammond, 2010b:32). Die term “bekeer” of “bekeer julle”
kom egter baie duidelik regdeur die Ou Testament (80 keer) en in die Nuwe Testament

(47 keer) voor.

Johannes die Doper begin sy bediening met dié woorde in Matt. 3:2: “Bekeer julle, want
die koninkryk van die hemele het naby gekom.” Matt. 4:17 en Mark 1:15 stel dit ook
baie duidelik dat Jesus sy bediening begin het om te preek en dat Hy gesé het: “Bekeer
julle, want die koninkryk van die hemele het naby gekom.” Volgens MacArthur
(1994:177) was die tema van Jesus se eerste tot die laaste boodskap om sondaars tot
bekering te roep. Petrus gee telkens die opdrag: “Bekeer julle” (Hand. 2:38a, 3:19,
8:22). Paulus sé ook in Hand. 14:15: “Bekeer julle”, en meer spesifiek in Hand. 17:30:
“God het dan die tye van onkunde oorgesien en verkondig nou aan al die mense oral

47



dat hulle hul moet bekeer.” Baie duidelik kan hier waargeneem word dat die mens hom
moet “bekeer” en nie een van bogenoemde onbybelse gebruike (verwoord deur

bovermelde terme) wat vandag aan sondaars voorgehou word, moet beoefen nie.

Volgens Labuschagne en Eksteen (2007:66) beteken “bekeer” die volgende: “van die
slegte na die goeie oorhaal (heidendom na Christendom); tot inkeer bring; beweeg om
van die een party na die ander party oor te gaan; van oortuiging te laat verander.”
Atkinson en Field (1995:730) omskryf “bekeer / bekering” as die volgende in die Ou
Testament:

“Two Hebrew words express the idea of repentance: naham, which
came to mean ‘to lament, grieve, be sorry, change one’s mind’; and
sub, meaning ‘to turn back, return’. The former is most often used of
God, where it is said that he would ‘repent of the evil’ which he had
thought to do to his people (e.g. see RSV, Je. 18;8; 26:3; 13, 19; Am.
7:3, 6), often in response to the people’s changing of their wrong
behaviour. The latter word usually refers to humankind being called
to return to creaturely dependence on God. It is a term frequently
used by the prophets to indicate a call for a total change in one’s
attitude towards sin to righteousness and entering into new fellowship
with God (Is. 10:21-22; 30:15; Je. 3:14; 15:15-21; Ho. 6:1-3; 14:1-2).

Atkinson en Field (1995:730), sowel as MacArthur (1994:177) sé voorts dat, in die Nuwe
Testament, in die Evangeliese boeke, Jesus se hooftema die prediking van bekering
was. Jesus het hierdie aspek beklemtoon in die begin van sy bediening in Matt. 4:17,
en Hy beklemtoon dit ook aan die einde van sy bediening, wanneer hy sy dissipels
vermaan om die prediking van bekering die hoofpunt te maak in hul preke (Luk. 24:46-
47). Volgens Atkinson en Field (1995:730), Chantry (1970:47) en Comfort (2005:84)
behels bekering in die Nuwe Testament die volgende:

e om opreg jammer te wees oor sonde (Luk. 15:17-18; Luk. 18:13);

e om weg te draai van sonde (Luk. 19:8; Mark. 10:21);

e om totaal en al die rigting en motivering van 'n persoon se lewe te verander
(Matt. 3:8; Mark. 10:21);
e om volkome op die genade van God te vertrou (Luk. 15:18-24, 32; Luk. 18:13).

MacArthur (1994:115-120) verklaar dat ware bekering die volgende vyf elemente bevat:
nederigheid, openbaring, bekering, geloof en onderdanigheid. ~Comfort (1989:35)
verduidelik dat wanneer Jesus gepraat het oor hoe om in die koninkryk van God in te
gaan, Jesus die volgende stellings gemaak het:

“Enter ye in at the strait (oTevog /stenos) gate: for wide is the gate,
and broad is the way, that leadeth to destruction, and many there be

which go in there at: Because strait (o1evog /stenos) is the gate, and

narrow (BAiBw / thlibo) is the way, which leadeth unto life, and few
there be that find it” — Matthew 7:13, 14, KJV. “Strive (aywvilouai /

agonizomai) to enter in at the strait (otevdg /stenos) gate: for many, |

say unto you, will seek to enter in, and shall not be able.” - Luke
13:24, KJV. A closer look at those original Greek words sheds some

interesting light on how sinners should come before a holy God.

e Strive (dywvifoual / agonizomai), from which we derive the word

agonize.

eNarrow (BAiBw / thlibd), which mean to suffer affliction.

e Strait (oTevdg /stenos), which means groaning.

As with natural birth, intense agonizing, affliction, and groaning
should accompany one’s entrance into the kingdom of God. Joy and
gladness are a result of the new birth, not the way in which one

enters the kingdom of God.”

Volgens Atkinson en Field (1995:731) is “bekering” die hart van die Christen-boodskap,
die fondament vir die Blye Boodskap (Heb. 6:1). Bekering kan dus gesien word as
absoluut essensieel tot ware redding. 'n Verlore sondaar kan nie gered word sonder 'n
ware sondebesef, wat op sy beurt lei tot ware bekering nie (Brown, 1999:16,57;
Chantry, 1970:53; Comfort, 2005:15; MacArthur, 1994:50; MacArthur, 2005:1636; Rice,
1946:18). Chantry (1970:56) sé dit is hoogtyd dat ware bekering weer gepreek moet
word. Sondaars moet direk gekonfronteer word met die ultimatum van “bekeer of sterf”

aan die hand van God wie se heilige wet hulle verwerp en vertrap het.

Jesus Christus se eerste groot preek word weergegee in Matt. 5:1 — 7:29. Eksegese
van die Saligsprekinge in die volgende punt sal gebruik word om die Saligsprekinge in

meer detail te verduidelik om die erns van ware bekering na vore te bring.

2.11.2 MOTIVERING VAN MATT. 5:3-12 AS DIE FOKUSVERSE

Die boek Mattheus maak deel uit van 4 boeke wat die woorde van Jesus bevat. Matt.
5:3-12 is basies deel van Jesus se eerste opgetekende preek en hierdie perikoop is van
die uiterste belang om ware en valse bekerings te verstaan. In hierdie gedeelte
openbaar Jesus die wil van die Vader (Van Zyl, 1999:1111) in die vorm van
Saligsprekinge, en dat Hy gekom het om te doen wat die Vader van Hom verwag.
Jesus het deur sy hele bediening net gedoen wat die Vader behaag (Chantry, 1970:23)
en sy doel om verlore siele die weg te wys tot God, word weerspieél in hierdie gedeelte.

2.11.3 EKSEGESE VAN MATT. 5:3-12

¢ Plek van die perikoop binne die boek en binne die Bybel
Volgens Van der Waal (2006/7:9) is dit nie reg om te praat van Mattheus as een van die
evangelies in die Bybel nie, maar wel as “die evangelie volgens of ooreenkomstig
Mattheus.” Die aanvoerrede is dat daar slegs een Blye Boodskap is wat handel oor
Jesus Christus, wat saamgevat word in die eerste 4 boeke van die Nuwe Testament en
nie 4 verskillende Evangelies nie. Die Blye Boodskap is dat Jesus in die wéreld gekom
het en sy eie lewe gegee het as losprys vir almal. Almal wat in Hom glo, en vergifnis
van sondes vra, sal vergewe word en die Ewige Lewe beérwe (Hale, 1996:149).

Mattheus vorm die eerste boek van drie (Mattheus, Markus, Lukas) wat oorsigtelik
(sinopties) langs mekaar geplaas kan word, en daarvandaan dan die benaming van die
sinoptiese evangelies (Van der Waal, 2006/7:9).

Dit is onbetwisbaar dat die boodskap van die evangelie volgens Mattheus onlosmaaklik
verbonde is aan dié van Markus en Lukas. Mattheus het nie die verhale gedagteloos
net oorgeskryf nie, hy was 'n skrywer in eie reg (Van Zyl, 1999:1112). Volgens Van Zyl,
(1999:1111), asook Jackman en Philip (2003:21) het die Evangelie volgens Mattheus 'n
besondere opbou. Dit is die enigste evangelie wat Jesus se preke in vyf blokke
saamvoeg: hoofstuk 5-7, 10, 13, 18, 23-25. Die plek van die perikoop (Matt. 5:3-12) in
die struktuur van die boek, val dus in die eerste blok van Jesus se preke. Matt. 5:3-12
teken Jesus as die Een wat met God se gesag optree. Hy proklameer die wil van God
in Matt. 5:1-7:29 en bevestig dit dan met wonderdade (8-9) (Van Zyl, 1999:1158). Jesus
se woorde in Matt. 5:3-12 vorm juis die rede vir die bestudering van ware en valse
bekerings in hierdie studie.

e Die genre van die perikoop en die boek waarin die perikoop voorkom
Vroeér is Mattheus binne die genre van biografie gesorteer, maar hierdie siening is later
verwerp deur die twintigste-eeuse navorsers (Alison, 2000:847). Alison (2000:847)
maak verder die stelling dat Mattheus 'n omnibus van verskeie genres is. Volgens
Alison (2000:847 en 2004:XXVI) sorteer Mattheus wel onder die genre van biografie,
aangesien dit 'n Man se lewensverhaal vertel, ongeag die feit dat dit nie 'n volkome
lewensverhaal is nie. Mattheus kan egter ook gesorteer word onder die genre van
Kerugmatiese historiese narratiewe (De Klerk & Van Rensburg, 2005:20).

Matt. 5:1-11 lui:

“En toe Hy die skare sien, het Hy op die berg geklim; en nadat Hy
gaan sit het, het sy dissipels na Hom gekom; en Hy het sy mond
geopen en hulle geleer en gesé: Salig is die wat arm van gees is,
want aan hulle behoort die koninkryk van die hemele. Salig is die
wat treur, want hulle sal vertroos word. Salig is die sagmoediges,

want hulle sal die aarde beérwe. Salig is die wat honger en dors na
die geregtigheid, want hulle sal versadig word. Salig is die
barmhartiges, want aan hulle sal barmhartigheid bewys word. Salig
is die wat rein van hart is, want hulle sal God sien. Salig is die
vredemakers, want hulle sal kinders van God genoem word. Salig is
die wat vervolg word ter wille van die geregtigheid, want aan hulle
behoort die koninkryk van die hemele. Salig is julle wanneer die
mense julle beledig en vervolg en valslik allerhande kwaad teen julle

spreek om My ontwil.”

¢ Ontleding van die gedagte-opbou van die perikoop

Die inleiding van Jesus se eerste preek, die toelatingsvereiste vir sy Koninkryk — Wedergeboorte

Matt. 5:1-2 En toe Hy die skare sien, het Hy op die berg geklim; en nadat Hy gaan sit het, het
sy dissipels na Hom gekom; en Hy het sy mond geopen en hulle geleer en gesé:

Stap 1- Besef van sonde-toestand, voorvereiste van toelating tot Jesus se koninkryk

Matt. 5:3 Salig is die wat arm van gees is, want aan hulle behoort die koninkryk van die

hemele.

Stap 2 — Mens besef niks uit homself kan hom verlos van sonde-toestand nie — daarom ween hy

Matt. 5:4 Salig is die wat treur, want hulle sal vertroos word.

Stap 3 — Laat vaar hoogmoed — word sagmoedig, nodig om wedergebore te wond

Matt. 5:5 Salig is die sagmoediges, want hulle sal die aarde beérwe.

Stap 4 — Soekend na die oplossing — die wat waarlik soek, sal vind

Matt. 5:6 Salig is die wat honger en dors na die geregtigheid, want hulle sal versadig word.

Stap 5 — Moet barmhartig word

Matt. 5:7 Salig is die barmhartiges, want aan hulle sal barmhartigheid bewys word.

Stap 6 — Sonde vergifnis en ware wedergeboorte
Matt. 5:8 Salig is die wat rein van hart is, want hulle sal God sien.

7a — Groot vrede het die wat God se wet liefhet, slegs moontlik indien waarlik wedergebore

Matt. 5:9 Salig is die vredemakers, want hulle sal kinders van God genoem word.

Stap 7b — Gevolge van wedergeboorte — vervolging

Matt. 5:10 Salig is die wat vervolg word ter wille van die geregtigheid, want aan

A 4

hulle behoort die koninkryk van die hemele.

Stap 7c—Gevolge van wedergeboorte — belediging en kwaadspreek

Matt. 5:11 Salig is julle wanneer die mense julle beledig en vervolg en valslik

v

allerhande kwaad teen julle spreek om My ontwil.

e Openbaringshistoriese plasing van die perikoop
Die begrip “salig” kom voor in Matt. 11:6; Matt. 16:7; Luk. 1:45, 48; Luk. 6:20-23; Luk.
7:23; Luk. 10:23; Luk. 11:27,28; Luk. 14:15; Joh. 13:17; Joh. 20:29; Rom. 4:6; Jak. 1:12;
1 Pet. 3:14; Op. 1:3; Op. 14:13; Op. 16:15; Op. 19:9; Op. 20:6; Op. 22:7; en Op. 22:14.
In al die betrokke perikope handel “salig” oor dieselfde beginsel, naamlik geseénd.

Die begrip “arm” kom op veelvuldige plekke in die Skrif voor en word hoofsaaklik
verstaan onder drie verduidelikings: ten eerste is die arm 'n fisiese ledemaat van n
mens (Lev. 21:19), of by 'n kandelaar word die kelkie aan die arm verbind (Eks. 37:19).
Ten tweede word “arm” gekoppel aan God se “uitgestrekte arm” (Deut. 5:15). Derdens

word “arm” gekoppel aan armoede (Lev. 27:8).

Die begrip “treur” kom op veelvuldige plekke in die Skrif voor en dit behels net een
beginsel in al die betrokke perikope, soos byvoorbeeld in Jak. 4:9. Uiterste hartseer en
bedroefdheid oor 'n sekere verlies.

Die begrip “sagmoediges” kom op net twee plekke in die Skrif voor: Jes. 11:4 en Matt.
5:5. In beide perikope handel “sagmoediges” oor dieselfde beginsel, naamlik sagtheid,
teerheid, sagmoedig of houding en gedrag.

Die begrip van “honger en dors” kom 16 keer voor in die Skrif. In al die betrokke
perikope handel “honger en dors” oor twee beginsels, naamlik fisiese honger en dors (2

Sam. 17:29) en geestelike honger en dors na geregtigheid (Joh. 6:35).
Die begrip “rein” kom op veelvuldige plekke voor in die Skrif. In al die betrokke perikope
handel “rein” oor twee beginsels, naamlik fisies skoon (Lev. 14:8) en rituele reiniging

(Lev. 16:30).

Die begrip “barmhartiges” kom slegs voor in Matt. 5:7. Sien eksegese oor Matt. 5:7 in
2.11.3.

Die begrip “vredemakers” kom slegs voor in Matt. 5:9. Sien eksegese oor Matt. 5:9 in
2.11.3.

Die begrip “vervolg” kom op veelvuldige plekke voor in die Skrif. In al die betrokke
perikope handel “vervolg” oor een beginsel (Ps. 10:2), naamlik fisiese vervolging of

wegdrywing van 'n persoon.

Die begrip “beledig” kom 11 keer voor in die Skrif. In al die betrokke perikope handel
“beledig” oor dieselfde beginsel, naamlik om ’n persoon te verwyt, swart te smeer, 'n

persoon te blameer, met die doel om innerlik of geestelik seer te maak.

e Die sosiohistoriese konteks van die perikoop

e Die sosiale, politicke en godsdienstige omstandighede van die eerste
lesers/hoorders en hulle reaksie daarop

e Agtergrond van Matt. 5:1-12 (MacArthur, 1988:131-233; Van Rensburg,
2003:1418; Alexander & Alexander, 1998:487)

Tot en met Mattheus 5, is Jesus se woorde in beperkie hoeveelhede opgeteken en
verwysings na sy leer was maar algemeen. Vanaf Matt. 5:3 gee Jesus 'n baie kragtige
boodskap, die fundamentele waarhede van die Blye Boodskap wat Hy gekom het om te
verkondig. Na hierdie gedeelte word verwys as die Bergpredikasie, en baie van hierdie
waarhede word op ander plekke ook deur Jesus gestel. In hoofstuk 5-7 is opgeteken
een van die mees aaneenlopende boodskappe van Jesus, gegee op 'n spesifieke tyd.

Die kragtige waarhede in hierdie boodskap was nie net gemik op die tradisionele leiers
van daardie tyd nie, maar ook op die lesers ongeveer 2000 jaar in die toekoms. Dit het

'n impak op almal wat dit lees en reg verstaan.

Jesus was daardie tyd midde in vier kampe van geloofsoortuigings, die Fariseérs,
Sadduseérs, Essense en die Selote. Die Fariseérs was vasgevang in die oorlewering
van die ou mense in die fynste besonderhede. Vir hulle was die wet van Moses die alfa

en die omega. Enige afwyking van hierdie tradisies en wette, was sonde. Hulle het

gefokus op die wette van die verlede. Die Sadduseérs het gefokus op die hede. Hulle
was liberale wat alle bonatuurlike ontken het en die Heilige skrifte verander en
aangepas het om by hul eie filosofie aan te pas. Die Essense was askete wat geglo het
die regte godsdiens vereis totale afsondering van die res van die samelewing. Hulle het
n kluisenaarslewe gelei en op afgesonderde, verlate plekke soos by Qumran, naby die
Dooie See, gebly. Die Selote was fanatiese nasionaliste wat gedink het die regte
godsdiens sentreer in 'n radikale politieke sisteem. Hierdie revolusionére het neergekyk

op hulle mede-Jode wat nie die wapen wou opneem teen Rome nie.

Die meeste van die Jode in die tyd van Jesus het verwag dat die Messias ten eerste 'n
militére leier sou wees wat sou kom om hulle van die juk van die Romeine te bevry,
asook om 'n goedgevestigde Joodse koninkryk op te bou wat die wéreld sou lei. Hy sou
groter as enige ander koning, heerser, leier of profeet wees in hulle tyd. Hierdie
verwagting word bevestig in Joh. 6:15; net nadat Jesus die menigte van voedsel
voorsien het, wou hulle hom met mening vat en koning maak. Hulle het Jesus as
hierdie opperheerser gesien wat nie net sou dien as hul koning en sou sorg vir groot
welvaart nie, maar ook een wat na hulle fisiese behoeftes sou omsien. Jesus het nie
toegelaat dat Hy gebruik word as daardie tipe koning wat hulle in gedagte gehad het
nie, en Hy verdwyn onder die skare uit. Later, toe Pilatus hom vra: “Is u die koning van
die Jode?”, het Jesus geantwoord: “My koninkryk is nie van hierdie wéreld nie; as my
koninkryk van hierdie wéreld was, sou my dienaars geveg het, dat Ek nie aan die Jode

oorgelewer word nie. Maar nou is my koninkryk nie van hier nie” (Joh. 18:36).

Die sentrale tema van die boodskap van Jesus, was niks wat die Jode daardie tyd wou
hoor nie, maar dit was gefokus op die binnekant van die mens — sy siel. Die reaksie op
Jesus se boodskap het verskeie vorme aangeneem, enersyds verbasing en ontsag, en
andersyds woede.

¢ Die geloofskeuses waarvoor die perikoop die eerste lesers/hoorders gestel
het (Jackman & Philip, 2003:21 en MacArthur 1988:176)

Die doel van die Bergpredikasie is ten eerste nie ekstern nie, maar intern van aard. Dit

is geestelik en moreel, eerder as fisies- en polities-georiénteerd. Hier word geen

politieke of sosiale hervorming gevind nie, maar eerder Jesus se besorgdheid oor wat
die mens is: wat die mens is, dit déén hy. Die geloofskeuses waarvoor die volk, en
meer spesifiek die dissipels, dus gestel is, was om Jesus te glo oor dit wat hy vir hulle
geleer het in Matt. 5:1-12 oor die wil van God, naamlik die koninkryk van God en hoe
om lidmate te word van hierdie koninkryk, oftewel die wedergeboorte-proses. Hulle
moes leer om die valse idees, standaarde en gebruike wat hulle oorgeérf het van die
mens-ingestelde rabbi’s met hulle onskriftuurlike gewoontes, te verwerp. Met ander

woorde, hulle moes aanvaar wat Jesus leer as God se Woord en daarvolgens lewe.

e Woordstudie van belangrike begrippe

“Salig (uakdpiog / makarios) is die wat arm (TTTwxo6g / ptocho